
śiva-nāmāvalyaṣṭakaṃ 
 

hē chandra-chūḍa mada-nāṃtaka śūlapāṇē 

sthāṇō girīśa girijēśa mahēśa śaṃbhō । 
bhūtēśa bhīta-bhaya-sūdana mama-nāthaṃ  

saṃsāra-duḥkha-gahanā-jjagadīśa rakṣa ॥       1 
 

hē pārvatī-hṛdaya-vallabha chandra-mauḻē 

bhūtādhipa pramatha-nātha girīśa-chāpa । 
hē vāmadēva bhava rudra pināka-pāṇē 

saṃsāra-duḥkha-gahanā-jjagadīśa rakṣa ॥       2 
 

hē nīlakanṭha vṛṣabha-dhvaja pancha-vaktra 

lōkēśa śēṣa-valaya pramathēśa śarva । 
hē dhūrjaṭē paśu-patē girijā-patē māṃ  

saṃsāra-duḥkha-gahanā-jjagadīśa rakṣa ॥       3 
 

hē viśvanātha śiva śankara dēva-dēva 

gangā-dhara pramatha-nāyaka nandi-kēśa ।  
bāṇēśvarāndha-karipō hara lōkanātha  

saṃsāra-duḥkha-gahanā-jjagadīśa rakṣa ॥       4 
 

vārāṇasī-purapatē maṇi-karṇi-kēśa 

vīrēśa dakṣa-makha-kāla vibhō gaṇēśa । 
sarvagna sarva-hṛdayaika-nivāsa nātha  

saṃsāra-duḥkha-gahanā-jjagadīśa rakṣa ॥       5   
 

śrīman-mahēśvara kṛpā-maya hē dayāḻō 

hē vyōma-kēśa śiti-kanṭha gaṇādhi-nātha । 

bhasmāṃga-rāga nṛkapāla-kalāpamāla 

saṃsāra-duḥkha-gahanā-jjagadīśa rakṣa ॥       6 
 

kailāsa-śailavi-nivāsa vṛṣākapē hē  

mṛtyuṃjaya tri-nayana tri-jagannivāsa । 
nārāyaṇa-priya madāpaha śaktinātha  

saṃsāra-duḥkha-gahanā-jjagadīśa rakṣa ॥       7 
 

viśvēśa  viśva-bhava-nāśaka viśvarūpa  

viśvātmaka tri-bhuvanaika-guṇādhi-vēśa ।  
hē viśvanātha karuṇāmaya dīna-bandhō  

saṃsāra-duḥkha-gahanā-jjagadīśa rakṣa ॥       8 
 

gaurī-vilāsa-bhuvanāya mahēśvarāya 

pancha-nanāya śaraṇā-gata-kalpakāya । 
śarvāya sarva-jagatā-madhipāya tasmai 

dāridrya-duḥkha-dahanāya namaḥ śivāya ॥       9  

 
 
 
 
 

॥ iti  śiva-nāmāvalyaṣṭakaṃ saṃpūrṇam ॥ 

 
 

 


